
Annotatsiya. Ushbu maqolada Choson sulolasi davrida Koreyadagi madaniyat haqida 

so‘z boradi. Chosonda davlat boshqaruvi va geografiyaga oid asarlar haqida ma‘lumot beriladi. 

KOREA DURING THE CHOSON PERIOD 

Abstract. This article is about culture in Korea during the Choson Dynasty. In Choson, 

information is given about works related to state administration and geography. 

КОРЕЯ В ПЕРИОД ЧОСОНА 

Аннотация. Данная статья посвящена культуре Кореи времен династии Чосон. В 

Чосоне даются сведения о работах, связанных с государственным управлением и 

географией. 

Li Son Ge hokimiyatga kelgandan so'ng, koreys davlatiga Choson nomini berdi va 

mamlakat poytaxtini Kegyondan Xanan (Seul)ga ko'chirdi. Li Son Ge hokimiyatga kelgan vaqtda 

keksayib qolgan edi. Shu bois taxt uchun uning o'g'illari orasida kelishmovchiliklar bo'lib turdi.  

Uning katta o'g'li Li Ban Von yoki van Txejon (1401-1418) Choson hukmdori bo‘ldi.  

Yangi sulolaga asos solinishi bilan Koryoning zaiflashib qolgan markazlashgan hokimiyat 

boshqaruvini mustahkamlash borasida qator chora-tadbirlar amalga oshirildi. Muxolifatni 

bostirish maqsadida avval van Konyan va uning o'g'illari hamda eski sulola tarafdorlari qatl etildi.  

Amaldorlarning avvalgi mansablari bekor qilindi. Faqatgina vanning eng yaqin 

qarindoshlarigina mansabga erishish huquqiga ega bo'ldilar qolganlar, xususan "ta'sirli oilalar" 

umum davlat miqyosida 18-darajadagi lavozim larnigina egallashi mumkin edi. Davlat boshqaruvi 

faoliyatini yaxshilash uchun bir qator hukumat tashkilotlari tarqatib yuborildi, ba'zi davlat 

tuzilmalari qisqartirildi.  

Van tasarrufida bosh vazir va uning ikki o'rinbosaridan iborat oliy hukumat organi - Davlat 

yig'ini (Iychjonbu) tashkil qilindi. Barcha davlat tashkilotlari 6 vazirlik bo'yicha taqsimlandi: 1) 

amaldorlar bo'yicha; 2) moliya; 3) mudofaa; 4) tantanalar; 5) adliya; 6) hunarm andchilik va jamoat 

ishlari, Vazirliklar bilan birga davlat boshqaruvida 3 ta nazorat devonxona "sam sa" (nazorat) 

tuzildi. Birinchi devonxona vanning noto'g'ri harakatlari va qarorlarini tanqid qilgan, ikkinchisi 

amaldorlar faoliyatini nazorat qilgan, uchinchisi esa vanning ilmiy faoliyatiga javob bergan va 

konfutsiylik ruhida rasmiy tarixni yozish uchun materiallar yig'ish bilan shug'ullangan. Islohotlar 

tufayli samarali davlat boshqaruv devonxonasi shakillangan. Bu borada shuni aytish kerakki, 

mamlakat poytaxtida amaldorlar 500-600 kishini tashkil qilgan. 

 Li sulolasi davrida mamlakat aholisi 3 milliondan 11 millionga ko'paygan. Markazlashgan 

hokimiyatni mustahkamlash uchun barcha shaxsiy harbiy guruhlar tarqatib yuborilgan.  

Umumumiy harbiy majburiyat asosiga qurilgan doimiy armiya markaziy va viloyat 

qo'shiniariga bo'lingan. Qo'shinlarni saqlash zaxiradagilar zimmasiga tushgan bo'lib, ularning 

asosini dehqonlar tashkil etgan. Davlat hududini himoya qilish maqsadida mamlakat bo'ylab 

gulxanli signallar va pochta xizmati tizimi joriy etilgan. Mamlakat 8 ta ma'muriy bo'linmaga 

bo'lingan bo'lib, ushbu bo'linmalar, o'z navbatida, okruglar, volostlar, uyezdlar va prefekturalarga 

bo'lingan. Barcha rahbar amaldorlar poytaxtdan tayinlangan. Rahbar va mahalliy amaldorlar 

orasida poraxo'rlikning hamda ajralib ketishlarning oldini olish maqsadida rotatsiya tizimi joriy 

etilgan: ya'ni amaldorlar vaqt-vaqti bilan boshqarayotgan hududlardan boshqasiga o'tkazib 

turilgan. Mansabdor shaxslar doimiy inspeksion nazoratda bo'lib, ularning faoliyati rasmiy va 

yashirin taftishdan o'tkazilgan. Poytaxtda maxsus do'mbira o'rnatilgan. Uni chalish orqali 

amaldorlarning faoliyatini suiste'mol qilishi yoki ularning nojo‘ya ishlari haqida ma'lumot 

berilgan. Eng quyi darajadagi qishloq uyushmalari xanyak - mahalliy boshqaruv shakli bo'lgan.  

Uning faoliyatiga konfutsiylik ta'limoti asosidagi tartib-intizomni saqlash, mayda 

o'g'riliklar uchun jazo belgilash, mablag' ajratish, maktablar tashkil qilish, jamoat ishlari va 

marosimlarning bajarilishini nazorat qilish kirgan.  

Mamlakatda aholi ko‘payishi va savdo-sotiq yaxshilanishi bilan madaniy, ijtimoiy  sohaga 

e‘tibor berila boshlandi. 1450 yili "Koreyaning harbiy sharhi" nomli kitob chop etilgan. 1485 yilda 

- "Koreyaning umumiy sharhi" e'lon qilingan. Maxsus olimlardan tashkil topgan guruh 1451 yili 

139 kitobdan iborat "Koryo sa" ("Koryo tarixi") ni yozgan. 1454 yili van Tanjon davrida "Yilnoma 

yoki Sejon davrining asl yozuvlari" chop etilgan bo'lib, bu kitobga van buyruqlari, rasmiy 

ma'ruzalar, tekshiruvchilar hisobotlari kabi rasmiy hujjatlar kiritilgan. Chosonning keyingi barcha 

tarixi davomida aynan shunga o'xshash yilnomalar tuzish an'anaga aylangan. 1485 yil "Kyonguk 

tejon" ("Davlat boshqaruvi uchun buyuk tuzuklar") - mamlakatning birinchi yuridik kodeksi chop 

etilgan. Kartografiya ishlari ham keng yoyilgan bo'lib, ko'plab yangi geografiyaga oidishlar chop 

etilgan. 1432 yili "Sakkiz viloyatning geografik tavsifi", 1455 yili "Geografik tavsiflar va 

xaritalar", 1463 yili "Koreya xaritasi", 1481 yili "Koreya yerlari va uning diqqatga sazovor 

yodgorliklari", 1530 yilda 55 kitobdan iborat "Koreya yerlari va uning diqqatga sazovor 

yodgorliklariga qo'shim cha tavsif" nomli geografik kitoblar chop etilgan bo'lib, uning yangi nashri 

1609 yili e'lon qilingan. 1493 yili 9 jilddan iborat "Musiqa xaqidagi fan asoslari" nomli musiqiy 

ensiklopediya e'lon qilingan. 

 Aynan bu davrdagi muhim yutuqlardan biri 1443 yil qirol Sejon tomonidan amalga 

kiritilgan koreys alifbosi ("xunm in chonim ")ga bag'ishlangan.Alifboni yaratishga turtki bo‘lgan 

narsa, Koreyslar xitoy iyerogliflaridan foydalanishgan, gapirishda oson, ammo yozishda 

qiynalishgan. Shuning uchun qirol Sejon koreyslarga oson va qulay bo‘lgan alifboni yaratdi.  

Koreys alifbosi "Hangl"deb atalib, unda 40 ta tovush mavjud. "Hangl" alifbosi odamning 

harakatlanishiga qarab yaratilgan bo‘lib, har bir harfning o‘z ma‘nosi alohida ahamiyat kasb 

etadi."To'g'ri tovushlar haqida xalqqa nasihat" nomli kitobning chop etilishi bilan, xalq yana ham 

alifbodan foydalanishi osonlashdi. Xitoy iyerogliflaridan farqli tarzda yangi alifbo harflardan 

tuzilgan bo'lib, bu iyerogliflar qo'llanishda oson bo'lgan bu esa, shubhasiz oddiy avom xalqning 

savodxonligini oshirishda muhim ahamiyat kasb etgan. Biroq, yuqori martabali shaxslar va 

amaldorlar uzoq muddat Xitoy yozuvidan foydalanishgan. She'riyatda kasa (katta she'r) va sichjo 

(Koryo davrida paydo bo'lgan uchbo'g'inlilik) janrlari rivojlangan. Unda tarixiy voqealar tasviri, 

taqdir haqidagi falsafiy tasavvurlar, fuqarolar lirikasi aks etgan. Folklor, novellalar va satirik proza 

ham da povestlarning badiiy ishloviga asoslangan nasr paydo bo‘ldi. Sahna san'atida niqob teatri 

va qo'g‘irchoq teatri paydo bo‘lib, unda o'tkir satira namoyish qilingan. Rassomchilik dekorativ 

rassomchilik, peyzaj, portret va animalistik rassomchilikka bo'lingan. Agar avvallari 

me'morchilikda ibodatxona qurilishiga e'tibor qaratilgan bo'lsa, XV asrdan boshlab ularning o'rnini 

xalq arxitekturasi, o'zining hashamati bilan ajralib turadigan vanlar saroylari egallaydi.  

Taxtga Li sulolasi kelishi bilan neokonfutsiylik yangi davlat g’oyasiga aylandi.  

Buddaviylik barcha falokatlarning sababchisi deb e’lon qilindi. Hal qilinmagan 

muammolar o’z yechimini topa boshladi. Konfutsiylik mavqei kuchayishishi bilan, ijobiy 

o’zgarishlar yuz berdi. Seulda va viloyatlarda konfutsiylik maktablari ochilib, davlat kengashi 

bilan birga davlat maslahatchilari Palatasi ham joriy etilgan va unga konfutsiy ta’limoti olimlari 

kirgan. XVI asrda konfutsiy olimlarga atab ibodatxona – savonlar tashkil qilingan. Vaqt o’tib bu 

ibodatxonalar siyosiy markazga aylangan. Barcha qirolga itoat etishi bilan bog’liq konfutsiylik 

me’yorlari mustahkamlandi, bu davlatning markazlashishi uchun asosiy sabab edi. Boshqa 

tomondan xatolarni e’tirof etilishi, ularni tuzatish yo’li bilan kamolotga erishish qirollik oialasiga 

ham joriy qilinishi, davlat boshlig’I tomonidan yaqinlari va olimlarni ro’yxatga kiritib, 

boshqaruvda yangiliklar joriy etilishiga sabab bo’ldi. Koreya tarixida qirollik boshqaruvini 

takomillashtirishda olimlar va amaldorlar o’zlarining takliflarini bildirgan. Choson davrida vaqt 

o’tishi bilan islohot g’oyasini ilgari surgan sarimlar yetakchilik qilgan. Ammo buddaviylikni 

tiklamoqchi bo’lgan van CHunjon davrida sarimlar islohotlar o’tkazishga harakat qila 

boshlaydilar. Jumladan davlat imtihonlari orqali amaldorlarni tayinlash-iqtidorli amaldorlarning 

ko’payishiga olib keldi. Shunday qilib Koreyada neokunfitsiylikga doir qator maktab va 

yo’nalishlar ochildi. Ular o’z xatolarini tan olishlari orqali adolarni ta’minlab, davlat rivojlanishi 

uchun hissa qo’shdilar. 

1592-yilda Yaponiya qo’shinlari Koreyaga bostirib kirdi va dastlab Seulni, so’ng 

Pxenyanni egalladi. Ular oddiy xalqga nisbatan juda ham shavqatsiz bo’ladi. U yerda 30 000 

koreysning quloq  va burunlari ko’milgan. Yapon bosqinchilariga nisbatan xalq partisan guruhlari 

tuzildi. Xalq qo’shinlariga Li Sun Sin koreys floti bergan yordam dalda bo’ldi. 50 minglik 

yordamga kelgan Xitoy qo’shinlari yordamida yaponlarga qarshi kurashni yengillashtirdi. 1593-

yilda Xitoy va Koreyaning birlashgan qo’shini Pxenyan va Seulni ozod qildi.1627-yilda esa 

manchjurlar Koreaga bostirib kirib, ko’p shaharlarni taladi. 1637-yildagi shartnomaga binoan, 

Koreya qiroli o’zini manchjurlarning vassal deb tan oladi. Chet davlatlar hujumi natijasida qirol 

Koreyani yopiq davlat deb e’lon qildi. Chet ellik fuqarolar bilan har qanday aloqalar uchun o’lim 

jazosi belgilandi. Manchjurlarga to’lanadigan o’lpon xonavayron aholiga yuk bo’ldi. Ishlab 

chiqaruvchi kuchlar vayron bo’lgan bir vaqtda Koreyaning iqtisodi ham vayron bo’lib borardi.  

Inqirozlar natijasida qirol islohotlat o’tkazishga mahbur bo’ldi. Feodal munosababtlarning 

to’siq bo’lishiga qaramay, mahhaliy bozorlar shakllanib, yirik yarmarka va savdo markazlari 

paydo bo’ldi. Xitoy bilan savdo aloqalari rivojlandi. Davlat yuksak marralarni egalladi. 

Xulosa. Xulosa qilib aytadigan bo‘lsak, Koreyslar kuchli va matonatli xalq bo‘lib, ular 

asrlar davomida o‘zlarining irodasini ko‘rsatib keldi. Sulolalar ko`p almashishi natijasida, davlat 

zaiflashib qaram, qoloq, vassal davlatga aylanib qoldi. Li Son Ge kabi kuchli bir shaxs hokimyatga 

kelishi natijasida davlat gullab-yashnadi. Qirol Sejon davrida madaniyat, ijtimoiy, iqtisodiy, 

siyosiy sohalarga alohida e‘tibor qaratib, davlatni o‘z hokimyati ostida birlashtirdi. Davlat va xalq 

uchun jonini fido qildi. Xalq mustaqillik uchun kurashib, davlatni kelgindilardan tozaladi, 

islohotlar o’tkazish orqali davlat yangidan-yangi natijalarni kashf etdi. 

